
Богослужения мирянским чином

Обрезание Господне
Вечерня

Старший:
Молитвами Святых Отец наших, Господи Иисусе Христе Боже наш, помилуй нас. 
Братия:
Аминь.
Чтец:
Приидите, поклонимся… 

В начале пения 103-го псалма старший  совершает каждение всего храма и братии (при каждом каждении старший творит поклон).

Братия поет 103-й псалом - предначинательный (избранные стихи):
Благослови, душе моя, Господа! Благословен ecu Господи. 

Господи Боже мой, возвеличился еси зело. Благословен еси Господи! 

Во исповедание и в велелепоту облеклся еси. Благословен еси Господи! 
На горах станут воды. Дивна дела Твоя, Господи.

Посреде гор пройдут воды. Дивна дела Твоя, Господи.

Вся премудростию сотворил еси. Слава Ти, Господи, сотворившему вся. 

Старший:
Слава Отцу, и Сыну, и Святому Духу, и ныне и присно и во веки веков. Аминь. 

Братия:
Аллилуиа, Аллилуиа, Аллилуиа, слава Тебе, Боже. -трижды-
Братия:
Господи, помилуй. (12 раз) – читается вместо великой ектеньи -поклон-
В соответствии с Уставом зажигаются свечи
Стихословие кафизмы

Братия поет 1-й антифон 1-й кафизмы:
Блажен муж, иже не иде на совет нечестивых. Аллилуиа -трижды-

Яко весть Господь путь праведных, и путь нечестивых погибнет. Аллилуиа трижды
Работайте Господеви со страхом, и радуйтеся Ему с трепетом. Аллилуиа -трижды-
Блажени вси надеющийся Нань. Аллилуиа -трижды-
Воскресни Господи, спаси мя, Боже мой. Аллилуиа -трижды-
Господне есть спасение, и на людех Твоих благословение Твое. Аллилуиа -трижды-
Слава и ныне 
Аллилуиа, Аллилуиа, Аллилуиа. Слава Тебе, Боже. -трижды-
Братия:
Господи, помилуй. (3 раз) – читается вместо малой ектеньи -поклон-
“Господи, Воззвах...”

Во время пения "Господи, воззвах" и стихир старший совершает каждение всего храма и молящихся. 

Братия:
Господи, воззвах к Тебе, услыши мя. Услыши мя, Господи. 

Господи, воззвах к Тебе, услыши мя: вонми гласу моления моего, внегда воззвати ми к Тебе. Услыши мя, Господи. 

Да исправится молитва моя, яко кадило пред Тобою, воздеяние руку моею, жертва вечерняя. Услыши мя. Господи.

Псалом 140-й:
Положи, Господи, хранение устом моим и дверь ограждения о устнех моих. 

Не уклони сердце мое в словеса лукавствия, непщевати вины о гресех. 

С человеки делающими беззаконие, и не сочтуся со избранными их. 

Накажет мя праведник милостию и обличит мя: елей же грешнаго да не намастит главы моея. 

Яко еще и молитва моя во благоволениих их, пожерты быша при камени судии их. 

Услышатся глаголи мои, яко возмогоша: яко толща земли проседеся на земли, расточишася кости их при аде. 

Яко к Тебе, Господи, Господи, очи мои, на Тя уповах, не отыми душу мою.

Сохрани мя от сети, юже составиша ми, и от соблазн делающих беззаконие. 

Падут во мрежу свою грешницы: един есмь аз, дондеже прейду. 

Псалом 141-й:
Гласом моим ко Господу воззвах, гласом моим ко Господу по-молихся. 

Пролию пред Ним моление мое, печаль мою пред Ним возвещу. 

Внегда исчезати от мене духу моему, и Ты познал еси стези o моя. 

На пути сем, по немуже хождах, скрыша сеть мне. 

Смотрях одесную и возглядах, и не бе знаяй мене. 

Погибе бегство от мене, и несть взыскаяй душу мою. 

Воззвах к Тебе, Господи, рех: Ты еси упование мое, часть моя еси на земли живых. 

Вонми молению моему, яко смирихся зело: избави мя от гонящих мя, яко укрепишася паче мене.  
На 10
Чтец (глас 1-й):
Изведи из темницы душу мою, 
Братия:
Исповедатися Имене Твоему.
Братия (глас 6):
Победу имеяй Христе, юже на ада, на Крест возшел еси: да во тьме смерти седящыя воскресиши с Собою, Иже в мертвых Свободь, Источаяй живот от Своего света, Всесильне Спасе, помилуй нас.
Чтец:
Мене ждут праведницы, 
Братия:
Дондеже воздаси мне.
Братия (глас 6):
Победу имеяй Христе, юже на ада, на Крест возшел еси: да во тьме смерти седящыя воскресиши с Собою, Иже в мертвых Свободь, Источаяй живот от Своего света, Всесильне Спасе, помилуй нас.
На 8

Чтец (глас 1-й):
Из глубины воззвах к Тебе, Господи. 
Братия:
Господи, услыши глас мой.

Братия (глас 6):
Тебе, Господи, Сущаго по всей твари, грешнии камо бежим; на Небеси Сам живеши, во аде попрал еси смерть. во глубины морския; тамо рука Твоя, Владыко. К Тебе прибегаем, Тебе припадающе молимся: Воскресый из мертвых, помилуй нас.
Чтец:
Да будут уши Твои.
Братия:
Внемлюще гласу моления моего.
Братия поет стихиру праздника:
Сходяй Спас к роду человеческому, прият пеленами повитие, не возгнушася плотскаго обрезания, осмодневен по Матери, безначальный по Отцу. Тому вернии возопиим: Ты еси Бог наш, помилуй нас.
На 6

Чтец:
Аще беззакония назриши, Господи, Господи, кто постоит?
Братия:
Яко у Тебе очищение есть. 

Братия (глас 8):
Вечернюю песнь и словесную службу Тебе, Христе, приносим: яко благоволил еси помиловати нас воскресением.
Чтец:
Имени ради Твоего потерпех Тя, Господи, потерпе душа моя в слово Твое.
Братия:
Упова душа моя на Господа.

Братия (глас 8):
Вечернюю песнь и словесную службу Тебе, Христе, приносим: яко благоволил еси помиловати нас воскресением.
На 4

Чтец:
От стражи утренния до нощи, от стражи утренния. 
Братия:
Да уповает Израиль на Господа.

Братия (глас 8):
Тебе славим, Господи, волею нас ради крест претерпевшаго, и Тебе покланяемся, Всесильне Спасе: не отвержи нас от лица Твоего, но услыши и спаси ны Воскресением Твоим, Человеколюбие.
Чтец:
Яко у Господя милость, и многое у Него избавление.
Братия:
И Той избавит Израиля от всех  беззаконий его.

Братия поет стихиру святителя (глас 4):
Весь освящен богоносец показася, помазание Божие святое, Святым Духом обложен: и светло входя выну во святая святых, Богоначальными светлостьми озаряемь, благодати причащаяся Святых Таин, яко истинный святитель преславен, со дерзновением моляся о душах нашых.
На 2

Чтец:
Хвалите Господа вси языцы.
Братия:
Похвалите Его вси людие.

Братия поет стихиру святителя (глас 4):
Просветися житие твое добродетельными светлостьми, верныя просветил еси, и лести тьму разгнал еси, истинное бо явился еси светозарное солнце, святителю преблаженне Василие, и ныне вселился еси, идеже сияет свет невечерний, и сын дне благодатию Духа Святаго быв. Темже твою Божественную память и светоносную, честно совершающе, приснопамятне, любовию почитаем.
Чтец:
Яко утвердися милость Его на нас. 
Братия:
И истина Господня пребывает во век.

Братия поет стихиру святителя (глас 4):
Ум твой мановением еже к Богу, богомудре, верою удобряемь, светел явися всеславне, в мертвеннем теле и тленнем, премудре нетлению поучився, притяжал еси безплотных светлости, и страстей вне быв, безстрастием украшаяся, Василие отче святителю премудре, светлый светильниче и молитвенниче, о чтущих любовию память твою.
Старший:
Слава Отцу, и Сыну, и Святому Духу

Братия поет стихиру святителя (глас 8):
Премудрости рачитель быв преподобне и всех сущих еже к Богу предсудив сожительницу поучение смертное, лепотно житие препроводил еси. Ибо плотския страсти воздержания крепостьми себе обложив и Божественного поучения законом, неработен душевный соблюл еси сан, добродетели богатством все плотское мудрование повинул еси духу. Темже, плоть и мир возненавидев и миродержца, предстоя Христу, прси душам нашим велия милости.
Старший:
И ныне и присно и во веки веков. 

Братия:
Аминь.
Чтец поет догматик (глас 6):
Кто Тебе не ублажит, Пресвятая Дево? Кто ли не воспоет Твоего пречистаго Рождества? Безлетно бо от Отца возсиявый Сын Единородный, Тойже от Тебе Чистыя пройде, неизреченно воплощься, естеством Бог сый и естеством быв Человек нас ради, не во двою лицу разделяемый, но во двою естеству неслитно познаваемый. Того моли, Чистая, Всеблаженная, помиловатися душам нашим.
Братия поет:
Свете тихий святыя славы, Безсмертнаго, Отца Небеснаго, Святаго Блаженнаго, Иисусе Христе! Пришедше на запад солнца, видевше свет вечерний, поем Отца, Сына и Святаго Духа, Бога. Достоин еси во вся времена пет быти гласы преподобными, Сыне Божий, живот даяй, темже мир Тя славит!

Чтец громко произносит прокимен, и хор вторит ему: 

Спаси, Господи, люди Твоя/ и благослови достояние Твое.
Стих: 

К Тебе, Господи, воззову, Боже мой, да не премолчиши от мене.
Паремии

Бытия чтение гл.17.

Явися Господь Авраму и ерче ему: Аз есмь Бог твой, благоугоди предо мною и буди непорочен. И положу завет Мой между Мною и между тобою и умножу тя зело. И будеши отец многих языков. И не наречется ктому имя твое Авраам, но будет имя твое Авраам, яко отца многих языков положих тя. Ивозращу тя зело зело, и положу тя в языки, и царие из тебя изыдут. И положу завет Мой между Мною и тобою, и между семенем твоим по тебе в роды их в завет вечный, и буду им Бог. И паде Авраам на лице своем и поклонися Господеви. И рече Бог Аврааму: ты же завет мой да соблюдеши, ты и семя твое по тебе в роды их. И сей завет иже соблюдеши между Мною и вами, и между семенем твоим по тебе в роды их: обрежите плоть вашу крайнюю, и будет в знамение завета, между Мною и вами, и между семенем твоим по тебе, в роды их. И отроча осмодневно обрежется вам, всяк мужеск пол, в родех ваших. И мужеский пол, иже не обрежет плоть крайнюю свою в осмый день, потребится душа она от рода своего, яко завет мой разорила есть.
Притчей чтение гл.8.

Господь созда мя начало путей своих, в дела своя: Прежде века основа мя в начале, прежде нежеле землю сотворити, и прежде неже бездны соделати, прежде неже произыти источником водным: Прежде неже горам водрузитися, прежде же всех холмов раждает мя. Господь сотвори страны и пустыни, и концы населены под небесем. Егда готовяше небо, с ним бех, и егда отлучаше себе престол на ветрех, егда крепки творяше вышния облаки, и яко тверды полагаше источники поднебесныя. Внегда полагати морю предел его, и воды не мимоидут уст его, и крепки творяше основания земли, бех к нему подобна. Аз бех, о нейже радовашеся: По вся же дни веселяхся пред лицеем его, на всяко время. 
Притчей чтение гл.10-11.

Уста праведного каплют премудрость, язык же неправедного погибнет. Устне мужей преподобных каплют благодати, уста же нечестивых развращаются. Мерила льстивыя мерзость пред Господем: вес же праведный приятен ему. Идеже аще внидет досаждение, тамо и безчестие: уста же смиренных поучаются премудрости. Совершение правых наставит их и поползновение отрицающихся упасет их. Не пользуют имения в день ярости, правда же избавит от смерти. Умер праведный, остави раскаяние: наручна же бывает и посмеятельна нечестивых пагуба. Правда непорочнаго исправляет пути, в нечестие же падает неправда. Правда мужей правых избавит их: безсоветием же пленяются беззаконии. Скончашуся мужу праведну, не погибнет надежда: похвала же нечестивых погибнет. Праведник от лова убегнет, вместро же его предается нечестивый. Во устех нечестивых сеть гражданом, чувство же праведных благоспешное. Во благих праведных исправится град, и в погибелинечестивых радование. Во благословении правых возвысится град, усты же нечестивых раскопается. Ругается гражданом лишенный разума: муж же мудрый безмолвие водит.
Братия:
Господи, помилуй. (40 раз) – читается вместо сугубой ектеньи –поклон-
Братия:
Сподоби, Господи, в вечер сей без греха сохранитися нам. Благословен еси, Господи, Боже отец наших, и хвально и прославлено имя Твое во веки. Аминь. 

Буди, Господи милость Твоя на нас, якоже уповахом на Тя. Благословен еси, Господи, научи мя оправданием Твоим. Благословен еси, Владыко, вразуми мя оправданием Твоим. Благословен еси, Святый, просвети мя оправдании Твоими. 

Господи, милость Твоя во век: дел руку Твоею не презри. Тебе подобает хвала, Тебе подобает пение, Тебе слава подобает, Отцу и Сыну и Святому Духу, ныне и присно и во веки веков. Аминь.

Братия:
Господи, помилуй. (12 раз) – читается вместо просительной ектеньи –поклон-
Стихиры на литии.

Старший во время пения стихир совершает каждение храма и братии.

Братия поет стихиру святителю (Германово, глас 3):
Христа вселив в душу твою, чистым твоим житием, источника жизни, священноявленне Василие, реки источил еси учений благочестивых вселенней: от нихже напаяеми верни церковнии людие, плоды устен исповедающих, благодать приносят, прославльшему память твою во век века.

Миро излиянное на тебе благодати, помаза я священнодействовати Евангелие Царствия Небеснаго, Василие Богоявленне, Христово благоухание быв, вонею разума его вселенную исполнил еси. Темже гласы раб твоих благоприятнее приемляй, испроси нам чтущим тя велия милости.

(Визанитиево):
Святительскою одеждою одеян, Троице поборниче Василие, престолу предстал еси судищному, беду приемляй о вере и страдальческое противостояние показав, ярость епархову посрамил еси, ярящася державою нечестия и немилостивным разсечением претяща, усердно отче проразсудив, и мученик быв произволением, венец приял еси победы от Христа, имущаго велию милость. 
Слава 
Братия поет стихиру святителя (глас 6):
Излияся благодать во устнах твоих, преподобне отче: и был еси пастырь Христовы Церкве, уча словесныя овцы веровати в Троицу Единосущную, во Едином Божестве.
И ныне 
Братия поет стихиру праздника (глас 8):
Сходяй Спас к роду человеческому, прият пеленами повитие, не возгнушася плотскаго обрезания, осмодневен по Матери, Безначальный по Отцу. Тому вернии возопиим: ты еси Бог наш, помилуй нас.
Господи, помилуй. (120 раз) вместо литии –поклон-
Стихиры на стиховне (Глас 6).

Первая стихира поется без стиха. Далее чтец читает первую половину стиха, братия поет вторую половину и стихиру.

Братия (глас 6):
Победу имеяй Христе, юже на ада, на Крест возшел еси: да во тьме смерти седящыя воскресиши с Собою, Иже в мертвых Свободь, Источаяй живот от Своего света, Всесильне Спасе, помилуй нас.
Стих: Уста моя возглаголят премудрость и поучение сердца моего разум. 
Братия (глас 6):
Тебе, Господи, Сущаго по всей твари, грешнии камо бежим; на Небеси Сам живеши, во аде попрал еси смерть. во глубины морския; тамо рука Твоя, Владыко. К Тебе прибегаем, Тебе припадающе молимся: Воскресый из мертвых, помилуй нас. 
Стих: Уста праведнаго поучатся премудрости и язык его возглаголет суд.
Иоанна монаха:
Сущих извык естество и всех усмотрив нестоятельное, единаго обрел еси непоколеблема, пресущнаго суща содетеля всех, емуже и паче приложився, не сущих желание отвергл еси. Моли и нам божественнаго желания получити. Священноявленне Василие.

Старший:
Слава Отцу, и Сыну, и Святому Духу, 
Братия поет стихиру святителя (глас 6):

Благодать чудесе с небесе прием, и лесть идольскую обличив ученьми, святителей еси слава и утверждение, всеблаженне Василие, и всех преподобных учения образ. Дерзновение имея к Богу того моли спастися душам нашим.
Старший:
И ныне и присно и во веки веков. 

Братия поет стихиру праздника (глас 8):
Не устыдеся Всеблагий Бог плотским обрезанием обрезатися, но даде самаго себе образ и начертание, всем ко спасению: ибо закона творец законная исполняет, и пророков проречения яже о нем. Иже вся содержай горстию, и пеленами повивыйся, Господи, слава Тебе.

Братия:
Ныне отпущаеши раба Твоего, Владыко, по глаголу Твоему с миром; яко видеста очи мои спасение Твое, еже еси уготовал пред лицем всех людей, свет во откровение языков и славу людей Твоих Израиля.
В соответствии с Уставом свечи погашаются

Чтец: 
Трисвятое…Слава и ныне…Пресвятая Троице... 
Братия:
Отче наш…Аминь.


Братия поет тропарь праздника (глас 1):
На Престоле огнезрачнем в Вышних седяй со Отцем Безначальным и Божественным Твоим Духом. благоволил сей родитися на земли, от Отроковицы Неискусомужныя, Твоея Матере, Иисусе, сего ради и обрезан был еси, яко Человек осмодневный. Слава всеблагому Твоему совету, слава смотрению Твоему, слава снизхождению Твоему, Едине Человеколюбче.– дважды -
Братия:
Богородице Дево радуйся, Благодатная Марие Господь с Тобой, благословенна Ты в женах и благословен плод чрева Твоего яко Спаса родила еси душ наших. 

Братия:
Слава Отцу и Сыну и Святому Духу. И ныне и присно и во веки веков. Господи помилуй, Господи помилуй, Господи помилуй. Благослови.
Старший:
Воскресый из мертвых Господи Иисусе Христе Сыне Божий, молитвами Пречистыя Своея Матере, святаго Апостола любви Иоанна Богослова и прочих святых и всехвальных Апостол, святаго (имя святого данного дня), святых и праведных Богоотец Иоакима и Анны и всех святых, помилуй и спаси нас, яко Благ и Человеколюбец. 
Братия:
Аминь. 

